Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Tuterako Torre Monreal Hezkuntza Bereziko Ikastetxe Publikoko ikasturte-hasierari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Tuterako “Torre Monreal” Hezkuntza Bereziko Ikastetxe Publikoan ikasturtea hasi baita, Hezkuntza Departamentuak honako galdera hauei idatziz erantzutea nahi dut:

1.- Hezkuntza bereziko ikasleek zergatik ezin dute erabili ikastetxeko igerilekua? Noiz aurreikusten da erabili ahalko dela igerilekua?

2.- Ikastetxeko fisioterapeutak zergatik ez dira hasi ikastetxe horretan beren lana egiten? Noiz aurreikusten da hasiko direla behar duten ikasleak artatzen?

3.- Ikastetxe horretan zergatik ez dago, ikasturte hasiera honetan, atezain-zerbitzurik? Noiz aurreikusten da egonen dela atezain-zerbitzua ikastetxean?

4.- Zergatik ez da handitu, eskatu den bezala, zaintzaile-kopurua ikastetxean?

Corellan, 2016ko irailaren 14an

Foru parlamentaria: Alberto Catalán Higueras

